Bismillahir Rahmanir Raheem

Husaini Sajdah

Mungibat Imam Husain A.S.

Naq’shey Yazidiyat ko Jo Khaak May Milaayaa
Insaa(n) Numa Kay Sharr Say Jo Deen Ko Bachaaya
Shash-maaha Kay Lahoo Say Jo Qaom Ko Jagaayaa
Islam Ka Safeena Saahel Say Jo Lagaayaa

Woh Hai Husaini Sajdah, Kai’saa Azeem Sajdah

A’daabey Zindagi Jo Insaan Ko Sikhaayaa

Taa Hashr Munaafiq Ka Fitna hai Jo dabayaa

Jis Nay Yazeed’iyat Say Islam Ko Bachaayaa

Bhat’kay Huo(n) Ko Jis’nay Pai’ghaame Haqq Sunaayaa

Woh Hai Husaini Sajdah, Kai’saa Azeem Sajda

Ummat ki shafa’at ka jisko sab’ab’ banayaa
Azmat ka bayaa(n) jiski Qur’aan main hai aayaa
Jiskey sab’ab’ Khudaa nay Islam ko bachayaa
Aur Khaake Karbalaa ko jis nay shafaa banayaa

Woh Hai Husaini Sajdah, Kai’saa Azeem Sajda

Yo (n) tow bahut hai (n) Sajdeh, Ai-sa na ko-ee paayaa
Tha baar imamat ka kis shaoq say uthaayaa

Allah ki razaa mey (n) sar apna yo (n) jhukayaa

Aur uski muhab’bat mey (n) ghar baar bhi lutayaa

Who Hai Husaini Sajdah, Kai’saa Azeem Sajdah

Islaam key li’yay jo khooney jigar bahayaa

Taygho(n) Taley Jo Sajdah Allah Ko Pasand Aayaa
Aye Naf’se Mut’ma’innah Pai’ghaame Haqq yah Aayaa
Raazi hoo(n) kah’kay Apni Fir’daus may(n) bulaayaa

Woh Hai Husaini Sajdah, Kai’saa Azeem Sajdah

Iz’zat ki maut marnaa jis nay hamay(n) sikhaayaa

Aur Raahey Haqq pay chalnaa jisnay hamay(n) bataayaa
Aur Aasuo(n) ko jisnay an-mole hai banaayaa

Sabiq ki aakhirat ko Aasaan bhi banaayaa



Woh Hai Husaini Sajdah, Kai’saa Azeem Sajdah

